Ա Մ Փ Ո Փ Ա Թ Ե Ր Թ

««ՀԱՐԿԱՅԻՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՄԱՔՍԱՅԻՆ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ԻՆՏԵՐՆԵՏՈՎ ՀՐԱՊԱՐԱԿԱՅԻՆ ԵՎ ԱՆՀԱՏԱԿԱՆ ԾԱՆՈՒՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԱՊՐԱՆՔԱՅԻՆ ՆՇԱՆՆԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԳՈՒՅՔԻ ՆԿԱՏՄԱՄԲ ԻՐԱՎՈՒՆՔՆԵՐԻ ՊԵՏԱԿԱՆ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ», ««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԲՅՈՒՋԵՏԱՅԻՆ ՀԱՄԱԿԱՐԳԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՊԵՏԱԿԱՆ ՎԵՐԱՀՍԿՈՂՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ՍՈՑԻԱԼԱԿԱՆ ԱՋԱԿՑՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ», ««ԻՐԱՎԱԲԱՆԱԿԱՆ ԱՆՁԱՆՑ ՊԵՏԱԿԱՆ ԳՐԱՆՑՄԱՆ, ԻՐԱՎԱԲԱՆԱԿԱՆ ԱՆՁԱՆՑ ԱՌԱՆՁՆԱՑՎԱԾ ՍՏՈՐԱԲԱԺԱՆՈՒՄՆԵՐԻ, ՀԻՄՆԱՐԿՆԵՐԻ ԵՎ ԱՆՀԱՏ ՁԵՌՆԱՐԿԱՏԵՐԵՐԻ ՊԵՏԱԿԱՆ ՀԱՇՎԱՌՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՇԱՐԺԱԿԱՆ ԳՈՒՅՔԻ ՆԿԱՏՄԱՄԲ ԱՊԱՀՈՎՎԱԾ ԻՐԱՎՈՒՆՔՆԵՐԻ ԳՐԱՆՑՄԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ», ««ՔԱՂԱՔԱՑԻԱԿԱՆ ԿԱՑՈՒԹՅԱՆ ԱԿՏԵՐԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀՀ ՕՐԵՆՔՆԵՐԻ ՆԱԽԱԳԾԵՐԻ
	N
	Մարմնի անվանումը
	Առաջարկության

	
	
	բովանդակությունը
	քննարկման արդյունքը

	1. 
	ՀՀ արդարադատության նախարարություն


	«Հարկային ծառայության մասին» Հայաստանի Հանրապետության օրենքում լրացում կատարելու մասին», «Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին» և «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերը համապատասխանում են Հայաստանի Հանրապետության օրենսդրության պահանջներին:
	Ընդունվել է ի գիտություն:



	2. 
	ՀՀ արդարադատության նախարարություն


	«Բյուջետային համակարգի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի 1-ին հոդվածում «հետևյալ խմբագրությամբ» բառերն անհրաժեշտ է փոխարինել «հետևյալ բովանդակությամբ» բառերով՝ նկատի ունենալով «Իրավական ակտերի մասին» ՀՀ օրենքի 70-րդ հոդվածի դրույթները:
	Ընդունվել է: Կատարվել է համապատասխան փոփոխություն:

	3. 
	ՀՀ արդարադատության նախարարություն


	«Մաքսային ծառայության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերնագրում «լրացում» բառից հետո անհրաժեշտ է լրացնել «և փոփոխություն» բառերը՝ նկատի ունենալով նախագծի 2-րդ հոդվածի դրույթները:
Նախագծի 1-ին հոդվածում «պարբերությունը» բառն անհրաժեշտ է փոխարինել «մասը» բառով՝ նկատի ունենալով «Իրավական ակտերի մասին» ՀՀ օրենքի 
41-րդ հոդվածի 3-րդ մասի պահանջները:

	Ընդունվել է: Կատարվել է համապատասխան փոփոխություն:

	4. 
	ՀՀ արդարադատության նախարարություն


	«Ապրանքային նշանների մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 2-րդ հոդվածում «պատճառված վնասը» բառերն անհրաժեշտ է հանել՝ նկատի ունենալով «Իրավական ակտերի մասին» ՀՀ օրենքի 45-րդ հոդվածի 2-րդ մասի պահանջները:


	Ընդունվել է: Կատարվել է համապատասխան փոփոխություն:

	5. 
	ՀՀ արդարադատության նախարարություն


	«Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություն և լրացում կատարելու մասին» Հայաստանի Հանրապետության օրենքի նախագծի վերնագրում «լրացում» բառն անհրաժեշտ է փոխարինել «լրացումներ» բառերով՝ նկատի ունենալով նախագծի 2-րդ և 3-րդ հոդվածների դրույթները:

	Ընդունվել է: Կատարվել է համապատասխան փոփոխություն:

	6. 
	ՀՀ արդարադատության նախարարություն


	«Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություն կատարելու մասին» Հայաստանի Հանրապետության օրենքի նախագծի 1-ին հոդվածում «հոկտեմբերի 06-ի ՀՕ-984-Ա» բառերն անհրաժեշտ է փոխարինել «հունիսի 21-ի ՀՕ 143-Ն» բառերով՝ հիմք ընդունելով «Սննդամթերքի անվտանգության պետական վերահսկողության մասին» Հայաստանի Հանրապետության օրենքի ընդունման ամսաթիվն ու համարը:


	Ընդունվել է: Կատարվել է համապատասխան փոփոխություն:

	7. 
	ՀՀ արդարադատության նախարարություն


	«Սոցիալական աջակցության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերնագրում «լրացում» բառից հետո անհրաժեշտ է լրացնել «և փոփոխություն» բառերը՝  նկատի ունենալով նախագծի 2-րդ հոդվածի դրույթները:

	Ընդունվել է: Կատարվել է համապատասխան փոփոխություն:

	8. 
	ՀՀ արդարադատության նախարարություն


	«Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքում լրացում կատարելու մասին»  Հայաստանի Հանրապետության օրենքի նախագծի վերաբերյալ հարկ է նշել, որ հիշյալ օրենքում լրացում կատարելու անհրաժեշտությունը բացակայում է՝ նկատի ունենալով այն հանգամանքը, որ ապահովված իրավունքների գրանցման գործառույթն իրականացվում է Հայաստանի Հանրապետության արդարադատության նախարարության իրավաբանական անձանց պետական ռեգիստրի գործակալության կողմից:

	Չի ընդունվել:

Շարժական գույքի նկատմամբ ապահովված իրավունքների գրանցման գործառույթը ՀՀ արդարադատության նախարարության իրավաբանական անձանց պետական ռեգիստրի գործակալությունը իրականացնում է ՀՀ կառավարության որոշման հիման վրա: Հետևաբար, օրենքում լրացում չկատարելու դեպքում ՀՀ կառավարության որոշմամբ հետագայում նշված գործառույթն իրականացնող մարմնի փոփոխություն կատարելիս կառաջանա իրավակարգավորման բաց:


	9. 
	ՀՀ արդարադատության նախարարություն


	«Քաղաքացիական կացության ակտերի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագիծը համապատասխանում է Հայաստանի Հանրապետության օրենսդրության պահանջներին: Միաժամանակ, նկատի ունենալով «Տեղական ինքնակառավարման մասին» Հայաստանի Հանրապետության օրենքի 86-րդ հոդվածի 1-ին մասի 2-րդ կետի դրույթները, հարկ է նշել, որ ՔԿԱԳ տարածքային մարմինների կողմից մատուցվող ծառայությունների դիմաց գանձված արտաբյուջետային հաշիվները տնօրինում են համապատասխան համայնքները:

	Ընդունվել է ի գիտություն: Նախագիծը վերախմբագրվել է:



	10. 
	ՀՀ գյուղատնտեսության նախարարություն


	««Հարկային ծառայության մասին» Հայաստանի Հանրապետության օրենքում լրացում կատարելու մասին», ««Մաքսային ծառայության մասին» Հայաստանի Հանրապետության օրենքում լրացում կատարելու մասին», ««Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին», ««Ապրանքային նշանների մասին» Հայաստանի Հանրապետության օրենքում փոփոխություն կատարելու մասին», ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություն և լրացում կատարելու մասին», ««Սոցիալական աջակցության մասին» Հայաստանի Հանրապետության օրենքում լրացում կատարելու մասին», ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին», ««Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքում լրացում կատարելու մասին», ««Քաղաքացիական կացության ակտերի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի փաթեթի վերաբերյալ առաջարկություններ և առարկություններ չկան:


	Ընդունվել է ի գիտություն:

	11. 
	ՀՀ գյուղատնտեսության նախարարության սննդամթերքի անվտանգության պետական ծառայություն

	Սննդամթերքի անվտանգության պետական վերահսկողության մասին ՀՀ օրենքի 15-րդ հոդվածի 7-րդ մասի համաձայն՝ լիազոր մարմնի նյութական խրախուսման և համակարգի զարգացման ֆոնդի հատուկ հաշվում գոյացած միջոցներն օգտագործվում են լիազոր մարմնի աշխատողների խրախուսման և համակարգի զարգացման նպատակով, որի օգտագործման կարգը սահմանում է Հայաստանի Հանրապետության կառավարությունը: ՀՀ կառավարության 2012 թվականի հուլիսի 26-ի N 938-Ն որոշմամբ սահմանվում է ՀՀ ԳՆ սննդամթերքի անվտանգության պետական ծառայության նյութական խրախուսման և համակարգի զարգացման ֆոնդի միջոցների օգտագործման կարգը: Ֆոնդի անվանումից և որոշումից հստակ է, որ ֆոնդի հատուկ հաշվում գոյացած միջոցներն օգտագործվում են աշխատողների խրախուսման և համակարգի զարգացման նպատակով:

Վարչարարությամբ պատճառված վնասի համար պատասխանատվության և վնասների հատուցման հարցում միասնական մոտեցում սահմանված է «Վարչարարության հիմունքների և վարչական վարույթի մասին ՀՀ օրենքի 15-րդ գլխով, իսկ յուրաքանչյուր պետական մարմնի արտաբյուջետային ֆոնդի օգտագործման կարգը, համաձայն օրենքի,  սահմանում է ՀՀ կառավարությունը: «Վարչարարության հիմունքների և վարչական վարույթի մասին» Հայաստանի Հանրապետության օրենքում փոփոխություն կատարելու մասին ՀՀ օրենքի 108-րդ հոդվածի 1-ին մասի համաձայն՝ Հայաստանի Հանրապետությունը, որը հատուցել է պատճառված վնասը, իրավունք ունի հետադարձ պահանջներ ներկայացնելու վարչական մարմնի այն պաշտոնատար անձին, ում գործողությունները կամ անգործությունը հանգեցրել են ոչ իրավաչափ վարչարարության, և որի հետևանքով վնաս է պատճառվել անձին: Միաժամանակ, ոչ բոլոր վարչական մարմիններն ունեն արտաբյուջետային ֆոնդ, և նախագծով սահմանված մոտեցումը վնասների հատուցման հարցում միասնական չէ: Ներկայացված ՀՀ օրենքների նախագծերի, այդ թվում՝ ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի ընդունման անհրաժեշտությունը բացակայում է:


	Չի ընդունվել:

Ներկայացված նախագծերի ընդունման անհրաժեշտությունը պայմանավորված է առաջին հերթին վարչական մարմինների կողմից իրականացված վարչարարության հետևանքով պատճառված վնասի հատուցման հարցում միասնական մոտեցում ապահովելու անհրաժեշտությամբ, քանի որ ՀՀ գործող օրենսդրությունն արդեն իսկ պարունակում է կարգավորումներ վարչական մարմնի խրախուսման և տեխնիկական զարգացման ֆոնդի միջոցների հաշվին վարչական մարմնի վարչարարության հետևանքով պատճառված վնասի հատուցման վերաբերյալ (օրինակ «Ճանապարհային երթևեկության անվտանգության ապահովման մասին» ՀՀ օրենքի 331 հոդվածի 3-րդ մասի «ե» կետը, «Մաքսային ծառայության մասին» ՀՀ օրենքի 37-րդ հոդվածի 1-ին մասը): Միևնույն ժամանակ հարկ է նշել, որ համապատասխան ֆոնդերի ծախսման ուղղությունները սահմանելիս ֆոնդի անվանումը չի կարող սահմանափակող ազդեցություն ունենալ:

	12. 
	ՀՀ աշխատանքի և սոցիալական հարցերի նախարարություն

	««Հարկային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքի 1-ին հոդվածի «Հարկային մարմնի կամ հարկային ծառայություն իրականացնող պաշտոնատար անձանց վարչարարության հետևանքով պատճառված վնասը փոխհատուցելու նպատակով Հայաստանի Հանրապետության կառավարության պահուստային ֆոնդից կամ Հայաստանի Հանրապետության պետական բյուջեի այլ միջոցներից» բառերն առաջարկում ենք փոխարինել «Այդ նպատակով» բառերով:


	Ընդունվել է մասնակի: Նախագիծը վերախմգագրվել է:

	13. 
	ՀՀ աշխատանքի և սոցիալական հարցերի նախարարություն

	««Ապրանքային նշանների մասին» Հայաստանի Հանրապետության օրենքում փոփոխություն կատարելու մասին» ՀՀ օրենքի նախագծի  «լիազոր մարմին» բառերը առաջարկում ենք փոխարինել «պետական լիազոր մարմին» բառերով՝ իրենց համապատասխան հոլովաձևերով՝ հիմք ընդունելով «Իրավական ակտերի մասին» ՀՀ օրենքի 36-րդ հոդվածի 4-րդ մասը:


	Ընդունվել է: Կատարվել է համապատասխան փոփոխություն: 



	14. 
	ՀՀ աշխատանքի և սոցիալական հարցերի նախարարություն

	««Սոցիալական աջակցության մասին» Հայաստանի Հանրապետության օրենքում լրացում կատարելու մասին», ««Մաքսային ծառայության մասին» Հայաստանի Հանրապետության օրենքում լրացում կատարելու մասին», ««Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին», ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություն և լրացում կատարելու մասին», ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություն կատարելու մասին», ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին», ««Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքում լրացում կատարելու մասին», ««Քաղաքացիական կացության ակտերի մասին» Հայաստանի Հանրապետության օրենքում լրացում կատարելու մասին»  ՀՀ օրենքների նախագծերի վերաբերյալ առաջարկություններ և դիտողություններ չկան:
	Ընդունվել է ի գիտություն:



	15. 
	ՀՀ ԿԱ անշարժ գույքի կադաստրի պետական կոմիտե
	««Հարկային ծառայության մասին» Հայաստանի Հանրապետության օրենքում լրացում կատարելու մասին», ««Մաքսային ծառայության մասին» Հայաստանի Հանրապետության օրենքում լրացում կատարելու մասին», ««Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին», ««Ապրանքային նշանների մասին» Հայաստանի Հանրապետության օրենքում փոփոխություն կատարելու մասին», ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություն և լրացում կատարելու մասին», ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություն կատարելու մասին», ««Սոցիալական աջակցության մասին» Հայաստանի Հանրապետության օրենքում լրացում կատարելու մասին», ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին», ««Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքում լրացում կատարելու մասին», ««Քաղաքացիական կացության ակտերի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի փաթեթի վերաբերյալ առարկություններ և առաջարկություններ չկան:


	Ընդունվել է ի գիտություն:

	16. 
	Հայաստանի Հանրապետության տնտեսական զարգացման և ներդրումների նախարարություն
	««Հարկային ծառայության մասին» Հայաստանի Հանրապետության օրենքում լրացում կատարելու մասին», «Ապրանքային նշանների մասին» ՀՀ օրենքում փոփոխություն կատարելու մասին, ««Մաքսային ծառայության մասին» Հայաստանի Հանրապետության օրենքում լրացում կատարելու մասին», ««Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին», ««Գույքի նկատմամբ իրավունքների պետական գրանցման մասին» Հայաստանի Հանրապետության օրենքում փոփոխություն և լրացում կատարելու մասին», ««Սննդամթերքի անվտանգության պետական վերահսկողության մասին» Հայաստանի Հանրապետության օրենքում փոփոխություն կատարելու մասին», ««Սոցիալական աջակցության մասին» Հայաստանի Հանրապետության օրենքում լրացում կատարելու մասին», ««Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին», ««Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքում լրացում կատարելու մասին», ««Քաղաքացիական կացության ակտերի մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի վերաբերյալ առաջարկություններ և դիտողություններ չկան:


	Ընդունվել է ի գիտություն:

	17. 
	ՀՀ ԿԱ պետական եկամուտների կոմիտե
	ՀՀ քաղաքացիական օրենսգրքի (այսուհետ՝ Օրենսգիրք) 1063-րդ հոդվածի համաձայն՝ քաղաքացուն կամ իրավաբանական անձին պետական մարմինների, տեղական ինքնակառավարման մարմինների կամ դրանց պաշտոնատար անձանց ապօրինի գործողություններով (անգործությամբ)` ներառյալ պետական կամ տեղական ինքնակառավարման մարմնի` օրենքին կամ այլ իրավական ակտին չհամապատասխանող ակտ հրապարակելու հետևանքով, պատճառված վնասը հատուցում է Հայաստանի Հանրապետությունը կամ համապատասխան համայնքը: Օրենսգրքի 1065-րդ հոդվածի համաձայն՝ այն դեպքերում, երբ Օրենսգրքին կամ այլ օրենքներին համապատասխան վնասը հատուցվում է Հայաստանի Հանրապետության կամ համայնքի կողմից, նրանց անունից հանդես են գալիս համապատասխան ֆինանսական մարմինները: Հայաստանի Հանրապետությունում ֆինանսական մարմինը ՀՀ ֆինանսների նախարարությունն է, ինչից էլ բխում է ՀՀ կառավարության 15.05.2008թ. թիվ 503-Ն որոշմամբ հաստատված հավելվածի 7-րդ կետի 15-րդ ենթակետի «գ» պարբերությամբ նախատեսված գործառույթի վերապահումը վերջինիս: Մասնավորապես, նշված հղման համաձայն՝ ՀՀ ֆինանսների նախարարության գործառույթն է պետական մարմինների, դրանց պաշտոնատար անձանց, հետաքննության, նախաքննության մարմինների, դատախազության կամ դատարանի գործողությունների հետևանքով քաղաքացիներին, իրավաբանական անձանց պատճառված վնասը, ինչպես նաև դատական ծախսերը Հայաստանի Հանրապետության կողմից հատուցելու դեպքում պետության հետադարձ պահանջները գնահատելը և ներկայացնելը: 
Օրենսգրքի 1074-րդ հոդվածի 1-ին մասի համաձայն` այլ անձի (աշխատողի` ծառայողական, պաշտոնեական կամ այլ աշխատանքային պարտականությունները կատարելիս, տրանսպորտային միջոցներ վարելիս և այլն) պատճառած վնասը հատուցած անձը հետադարձ պահանջի (ռեգրեսի) իրավունք ունի այդ անձի նկատմամբ` իր վճարած հատուցման չափով, եթե այլ չափ սահմանված չէ օրենքով: 

Նախագծերով նախատեսված է, որ պետական մարմինների կամ վերջիններիս պաշտոնատար անձանց վարչարարության հետևանքով պատճառված վնասը փոխհատուցելու նպատակով Հայաստանի Հանրապետության կառավարության պահուստային ֆոնդից կամ Հայաստանի Հանրապետության պետական բյուջեի այլ միջոցներից տրամադրված միջոցները վերականգնվելու են ֆոնդի հաշվին: Այսինքն, նախագծերի ընդունման պարագայում կստացվի, որ պետական մարմինների կամ վերջիններիս պաշտոնատար անձանց վարչարարության հետևանքով պատճառված վնասը, ըստ էության, փոխհատուցվում է օրենքներով նախատեսված ֆոնդերի հաշվին, իսկ հետադարձ պահանջ (ռեգրես) ներկայացնելիս վնասի փոխհատուցման նպատակով վնասը ևս վերականգվում է զարգացման և խրախուսման ֆոնդի հաշվին, սակայն արտաբյուջեի նմանատիպ եկամուտ ՀՀ օրենսդրությամբ նախատեսված չէ:


	Չի ընդունվել:

ՀՀ քաղաքացիական օրենսգրքի 1-ին հոդվածի 6-րդ մասի համաձայն` մեկ կողմի` մյուսի վարչական կամ այլ իշխանական ենթակայության վրա հիմնված գույքային` ներառյալ հարկային, ֆինանսական ու վարչական հարաբերությունների նկատմամբ քաղաքացիական օրենսդրությունը և այլ իրավական ակտերը չեն կիրառվում, եթե այլ բան նախատեսված չէ օրենսդրությամբ:
«Վարչարարության հիմունքների և վարչական վարույթի մասին» ՀՀ օրենքի 1-ին հոդվածի համաձայն` օրենքը սահմանում է վարչարարության հիմունքները, կարգավորում է վարչական ակտեր ընդունելու, վարչական ակտերը, վարչական մարմինների գործողությունները և անգործությունը բողոքարկելու, վարչական ակտի կատարման, վարչական ծախսերի, ինչպես նաև վարչարարությամբ հասցված վնասի հատուցման հետ կապված` վարչական մարմինների և ֆիզիկական կամ իրավաբանական անձանց միջև ծագած հարաբերությունները:
Նույն օրենքի 95-րդ հոդվածի 2-րդ և 3-րդ մասերի համաձայն` ոչ իրավաչափ վարչարարության, իսկ օրենքով նախատեսված դեպքերում` նաև իրավաչափ վարչարարության հետևանքով անձանց պատճառված վնասի համար պատասխանատվությունը կրում է

Հայաստանի Հանրապետությունը ՀՀ գործադիր իշխանության հանրապետական մարմինների` ՀՀ նախարարությունների, «Տեսչական մարմինների մասին» ՀՀ օրենքով նախատեսված բողոքարկման հանձնաժողովի և Հանրապետության ողջ տարածքում վարչարարություն իրականացնող պետական այլ մարմինների, տարածքային կառավարման մարմինների` մարզպետների դեպքում:
Նշված դեպքում վնասի հատուցումը կատարվում է Հայաստանի Հանրապետության պետական բյուջեի (ներառելով պետական բյուջեի արտաբյուջետային հաշիվների միջոցները) միջոցների հաշվին:
Նույն օրենքի 100-րդ հոդվածի 1-ին մասի համաձայն` վնասի հատուցման պահանջը պետք է ներկայացվի այն վարչական մարմին, որի վարչարարության հետևանքով պատճառվել է դա:

Նույն օրենքի 108-րդ հոդվածի 1-ին մասի համաձայն` Հայաստանի Հանրապետությունը կամ համայնքը, որը հատուցել է պատճառված վնասը, իրավունք ունի հետադարձ պահանջներ ներկայացնելու վարչական մարմնի այն պաշտոնատար անձին, ում գործողությունները կամ անգործությունը հանգեցրել են ոչ իրավաչափ վարչարարության, և որի հետևանքով վնաս է պատճառվել անձին:
Հաշվի առնելով վերոգրյալը և այն հանգամանքը, որ վարչարարություն իրականացնելիս պետական մարմիններն իրենց իրավասությունների շրջանակներում հանդես են գալիս Հայաստանի Հանրապետության անունից, ինչպես նաև, որ վարչարարությամբ պատճառված վնասի կապակցությամբ ծագող իրավահարբերությունների նկատմամբ կիրառելի են ոչ թե ՀՀ քաղաքացիական օրենսգրքի, այլ` «Վարչարարության հիմունքների և վարչական վարույթի մասին» ՀՀ օրենքի դրույթները` վարչարարությամբ պատճառված վնասը հատուցած յուրաքանչյուր վարչական մարմին ունի վնասը պատճառած պաշտոնատար անձին հետադարձ պահանջ ներկայացնելու իրավասություն:

	18. 
	ՀՀ ԿԱ պետական եկամուտների կոմիտե
	2. ՀՀ կառավարության 2017 թվականի սեպտեմբերի 
28-ի թիվ 1170-Ա որոշմամբ (այսուհետ՝ Որոշում) հավանություն է տրվել «Հարկային ծառայության մասին» Հայաստանի Հանրապետության օրենքում լրացում կատարելու մասին» և «Մաքսային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերի փաթեթի վերաբերյալ ՀՀ կառավարության օրենսդրական նախաձեռնությանը, և Որոշման 2-րդ կետով նախատեսվել է վերոնշյալ նախաձեռնությունը ներկայացնել ՀՀ Ազգային Ժողով: Որոշմամբ հավանության արժանացած ՀՀ օրենքների երկու նախագծերով էլ նախատեսված են միևնույն բովանդակությամբ դրույթներ, համաձայն որոնց՝ թե՛ հարկային մարմնի համակարգի զարգացման և թե՛ մաքսային ծառայության նյութական խրախուսման և համակարգի զարգացման ֆոնդի տնտեսված միջոցները ՀՀ կառավարության որոշմամբ կարող են ուղղվել ՀՀ կառավարության պահուստային ֆոնդ: 

Հարկային և մաքսային մարմինների համակարգերի զարգացման ֆոնդերի (այսուհետ՝ Ֆոնդեր) տնտեսված միջոցները ՀՀ կառավարության որոշմամբ ՀՀ կառավարության պահուստային ֆոնդ ուղղելու վերաբերյալ դրույթների բովանդակությունից ոչ միայն չի բխում, որ Ֆոնդերի օգտագործման կարգն ու ծախսման ուղղությունները պետք է սահմանվեն ՀՀ կառավարության կողմից, ինչպես նախատեսված է ՀՀ ֆինանսների նախարարության կողմից ներկայացված նախագծերում, այլ նաև ներկայացված առաջարկությունը տրամաբանորեն հակասում է արդեն իսկ ՀՀ կառավարության կողմից հավանության արժանացած նախագծերով նախատեսված դրույթներին: Բացի այդ, ՀՀ պետական բյուջեի այլ միջոցների հաշվին մաքսային կամ հարկային ծառայողների ապօրինի գործողությունների կամ անգործության հետևանքով պատճառված վնասների հատուցմանն ուղղված միջոցների վերականգնման հետ կապված հարաբերությունները ընդհանրապես չեն հանդիսանում «Հարկային ծառայության մասին» և «Մաքսային ծառայության մասին» ՀՀ օրենքների իրավակարգավորման առարկա: Դրանք հանդիսանում են ՀՀ բյուջետային համակարգին առնչվող իրավական ակտերի կարգավորման առարկա և, միևնույն ժամանակ, լիարժեքորեն կարող են կարգավորվել Ֆոնդերի տնտեսված միջոցները ՀՀ կառավարության պահուստային ֆոնդ ուղղելու վերաբերյալ ՀՀ կառավարության՝ նախատեսվող որոշման շրջանակներում:


	Չի ընդունվել:
ՀՀ կառավարության 2017 թվականի սեպտեմբերի 28-ի թիվ 1170-Ա որոշմամբ հավանության արժանացած «Հարկային ծառայության մասին» Հայաստանի Հանրապետության օրենքում լրացում կատարելու մասին» և «Մաքսային ծառայության մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերով նախատեսված դրույթների համաձայն՝ թե՛ հարկային մարմնի համակարգի զարգացման և թե՛ մաքսային ծառայության նյութական խրախուսման և համակարգի զարգացման ֆոնդի տնտեսված միջոցները ՀՀ կառավարության որոշմամբ կարող են ուղղվել ՀՀ կառավարության պահուստային ֆոնդ:
Վերոնշյալ նախագծերով սահմանվում է համապատասխան ֆոնդերի ծախսման նոր և ինքնուրույն ուղղություն (ֆոնդերի չօգտագործված միջոցների` ՀՀ կառավարության պահուստային ֆոնդ փոխանցում), որը հակասության մեջ չի գտնվում քննարկվող նախագծերով նախատեսվող ուղղությունների հետ (համապատասխան ֆոնդերի հաշվին վարչարարությամբ պատճառված վնասի հատուցում): Համապատասխան ֆոնդերի չօգտագործված միջոցները ՀՀ կառավարության պահուստային ֆոնդ ուղղելու մասին պայմանը չի կարող հակասել ֆոնդի միջոցների հաշվին համապատասխան մարմինների վարչարարության հետևանքով վնասը հատուցելու պայմանին` նաև հաշվի առնելով, որ չի բացառվում վնասը հատուցելուց հետո համապատասխան ֆոնդերում չօգտագործված միջոցների առկայության դեպքը: 
Միևնույն ժամանակ հարկ է նշել, որ ներկայումս գործող «Մաքսային ծառայության մասին» ՀՀ օրենքի 37-րդ հոդվածի 1-ին կետի համաձայն` մաքսային ծառայողների ապօրինի գործողությունների կամ անգործության հետևանքով անձանց կամ նրանց գույքին պատճառված վնասները հատուցվում են մաքսային ծառայության նյութական խրախուսման և համակարգի զարգացման ֆոնդի միջոցների հաշվին, իսկ նշված ֆոնդում առկա միջոցների անբավարարության դեպքում` Հայաստանի Հանրապետության պետական բյուջեի այլ միջոցների հաշվին:

	19. 
	ՀՀ ԿԱ պետական եկամուտների կոմիտե
	Նախագծերի մեծ մասում նախատեսված է դրույթ, որի համաձայն` արտաբյուջետային միջոցների ծախսման այլ ուղղությունները սահմանում է Հայաստանի Հանրապետության կառավարությունը: Սակայն նշված դրույթը նախատեսված չէ նույն փաթեթում ներառված՝ «Ինտերնետով հրապարակային և անհատական ծանուցման մասին» Հայաստանի Հանրապետության օրենքում փոփոխություն կատարելու մասին», «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին» Հայաստանի Հանրապետության օրենքում լրացում կատարելու մասին», «Շարժական գույքի նկատմամբ ապահովված իրավունքների գրանցման մասին» Հայաստանի Հանրապետության օրենքում լրացում կատարելու մասին» ՀՀ օրենքների նախագծերում, ինչի հետ կապված՝ առաջարկում ենք ձևավորել միասնական մոտեցում կամ հիմնավորել տարբեր մոտեցումների ընդունման անհրաժեշտությունը:


	Ընդունվել է ի գիտություն:

«Ինտերնետով հրապարակային և անհատական ծանուցման մասին», «Իրավաբանական անձանց պետական գրանցման, իրավաբանական անձանց առանձնացված ստորաբաժանումների, հիմնարկների և անհատ ձեռնարկատերերի պետական հաշվառման մասին», «Շարժական գույքի նկատմամբ ապահովված իրավունքների գրանցման մասին» ՀՀ օրենքներում հիշատակվող արտաբյուջետային միջոցները կուտակվում են ՀՀ արդարադատության նախարարության մեկ միասնական ֆոնդում: 
ՀՀ կառավարության 10.06.1999թ. թիվ 404 որոշմամբ հաստատված կարգի 3-րդ և 4-րդ կետերի համաձայն` ՀՀ պետական ու այլ հիմնարկների (այսուհետև` հիմնարկ) արտաբյուջետային միջոցները (ոչ բնաիրային) մուտքագրվում են տվյալ հիմնարկին սպասարկող տեղական գանձապետական ստորաբաժանման (այսուհետև` ՏԳԲ) արտաբյուջետային միջոցների բանկային հաշվին (այսուհետև` բանկային հաշիվ): Բանկային հաշվում կուտակվող միջոցները կարող են տնօրինվել, եթե դրանց նախահաշիվը, որի ձևը սահմանվում է Հայաստանի Հանրապետության ֆինանսների նախարարության կողմից, հաստատված է տվյալ հիմնարկի վերադաս մարմնի կողմից:
Հայաստանի Հանրապետության նախարարությունների, գերատեսչությունների և պետական կառավարման տարածքային մարմինների արտաբյուջետային միջոցների (բացառությամբ Մարդու իրավունքների պաշտպանի արտաբյուջետային, դատական, իրավապահ և դատական ակտերի հարկադիր կատարման մարմինների դեպոզիտային, Հայաստանի Հանրապետության արդարադատության նախարարության քրեակատարողական հիմնարկների դեպոզիտային, իրավաբանական անձանց սպասարկման նպատակով պետական հիմնարկների համար բացված, ինչպես նաև Հայաստանի Հանրապետության ֆինանսների նախարարության համար բացված դեպոզիտային (արտարժութային) հաշիվների) նախահաշիվները և գնումների անվանացանկը նշված մարմինների ներկայացմամբ հաստատվում են Հայաստանի Հանրապետության կառավարության կողմից: Նախահաշիվների ցուցանիշներն օրենքով սահմանված կարգով ներառվում են տվյալ տարվա պետական բյուջեում: Հաստատված նախաշիվներով սահմանված հատկացումների ցուցանիշների միջև ներքին հոդվածային վերաբաշխումները և գնումների անվանացանկում փոփոխություններն իրականացվում են բյուջետային օրենսդրությամբ սահմանված կարգով:
Հետևաբար, հաշվի առնելով այն հանգամանքը, որ ՀՀ արդարադատության նախարարության արտաբյուջետային հաշվի տնօրինումը կատարվում է ՀՀ կառավարության որոշմամբ հաստաված նախահաշվի համաձայն, լրացում կատարելու անհրաժեշտություն բացակայում է այն նախագծերում, որտեղ համապատասխան ֆոնդի ծախսման ուղղությունները սպառիչ կերպով օրենքով չեն սահմանվում:

	20. 
	ՀՀ ԿԱ պետական եկամուտների կոմիտե
	Նախագծերը բովանդակային առումով չեն բխում գործող օրենդրական կարգավորումներից՝ անընդունելի ենք համարում պետական կամ տեղական ինքնակառավարման մարմնի կամ դրա պաշտոնատար անձի որոշման, գործողության կամ անգործության հետևանքով պատճառած վնասի հատուցումը յուրաքանչյուր պետական մարմնի խրախուսման և զարգացման ֆոնդի միջոցների հաշվին վերականգնելը:
	Չի ընդունվել:
«Հայաստանի Հանրապետության բյուջետային համակարգի մասին» ՀՀ օրենքը (այսուհետ` Օրենք) սահմանում է Հայաստանի Հանրապետության բյուջետային համակարգը և կանոնակարգում է բյուջետային գործընթացը (հոդվ. 1): Օրենքի 1-ին հոդվածի 16-րդ մասի համաձայն` արտաբյուջետային հաշիվներն են պետական կամ համայնքային հիմնարկի անվամբ գանձապետական միասնական հաշվում պետական բյուջեի միջոցների և համայնքների բյուջեների միջոցների ենթահաշվից դուրս գործող ենթահաշիվները, ինչպես նաև բանկային համակարգում գործող հաշիվները:

Արտաբյուջետային հաշիվները բացվում են և նախատեսված են`

ա) առանձին դեպքերում նպատակային բյուջետային մուտքերի և դրանց հաշվին կատարվող ելքերի (ներառյալ` նպատակային բյուջետային ֆոնդերի մուտքերի և ելքերի) կատարման և առանձնացված հաշվառման համար. (…):

Օրենքի 15-րդ հոդվածի 7-րդ, 9.1-րդ մասերի համաձայն` 

Պետական և համայնքային հիմնարկների բյուջետային միջոցների մուտքերը և ելքերն արտացոլվում են պետական լիազորված մարմնի և նրա տեղական գանձապետական ստորաբաժանումների` յուրաքանչյուր այդպիսի սուբյեկտի համար բացված գանձապետական հաշիվներում:

Սույն օրենքի 1.2-րդ հոդվածի 16-րդ մասի «ա» կետում նշված արտաբյուջետային հաշիվներին տվյալ տարվա ընթացքում ստացվող` տվյալ տարվա հաստատված պետական կամ համայնքի բյուջեում չնախատեսված մուտքերի և դրանց հաշվին կատարվելիք ելքերի ծրագրային ցուցանիշները ենթակա են համապատասխանաբար կառավարության կամ համայնքի ավագանու (համայնքի արտաբյուջետային հաշվի մուտքերը նվիրաբերված գումարների հաշվին ձևավորվելու դեպքում` համայնքի ղեկավարի) որոշմամբ ներառման համապատասխանաբար պետական կամ համայնքի բյուջե, իսկ այդ միջոցների շրջանառությունը և բյուջեների կատարման հաշվետվություններում արտացոլումն իրականացվում են օրենսդրությամբ սահմանված կարգով:

Վերոնշյալ իրավական նորմերի համակարգային վերլուծության արդյունքում ակնհայտ է դառնում, որ թեև պետական հիմնարկների անվամբ գանձապետական միասնական հաշվում բացված արտաբյուջետային հաշիվները գործում են պետական բյուջեի միջոցների ենթահաշիվներից դուրս, այնուամենայնիվ, արտաբյուջետային հաշվին ստացվող տվյալ տարվա հաստատված պետական բյուջեում չնախատեսված մուտքերից գոյացող միջոցները համարվում են ՀՀ պետական բյուջեի միջոցներ:

Հաշվի առնելով վերոգրյալը` Նախագծերը համապատասխանում են գործող օրենսդրական կարգավորումներին:

Միևնույն ժամանակ հարկ է նշել, որ Նախագծերով առաջարկվող դրույթներին համանման կարգավորումներ արդեն իսկ պարունակվում են գործող «Ճանապարհային երթևեկության անվտանգության ապահովման մասին» և «Մաքսային ծառայության մասին» ՀՀ օրենքներում:


